
  

 

 

 

ᐱᕙᓪᓕᐊᔪᑦ ᓴᖅᑭᑕᐅᔪᑦ 

ᓴᖅᑭᑕᐅᑲᐅᑎᒋᔭᕆᐊᓕᒃ 

ᐃᖃᓗᖕᓂ ᐅᒥᐊᕐᔪᐊᓄᑦ ᑐᓚᒃᑕᕐᕕᒃ ᒪᒃᐱᖅᑐᖅ 
 

ᐃᖃᓗᐃᑦ, ᓄᓇᕗᑦ (ᔪᓚᐃ 25, 2023) – ᐅᓪᓗᒥ, ᑲᓇᑕᐅᑉ ᒐᕙᒪᒃᑯᖏᑦ, ᑖᒃᑯᐊᓗ ᓄᓇᕗᑦ 

ᒐᕙᒪᒃᑯᖏᑦ ᓄᓇᓕᖕᒥᐅᓪᓗ ᖁᕕᐊᓲᑎᖃᓚᐅᖅᐳᑦ ᐅᒃᑯᐃᖅᑕᐅᓂᓪᓚᕆᖕᒥᑦ ᐃᖃᓗᐃᑦ 

ᑐᓚᒃᑕᕐᕕᐊᓂᑦ.  

"ᑖᓐᓇ ᑕᕝᕙ ᐱᕕᒃᓴᑦᑎᐊᕙᐅᔪᖅ ᓄᓇᕗᒻᒥ ᐃᖏᕐᕋᔪᓕᕆᔨᓄᑦ. ᐃᖃᓗᖕᓂ ᑐᓚᒃᑕᕐᕕᒃ 

ᓯᕗᓪᓕᖅᐹᖑᕗᖅ ᓄᓇᕘᒥ," ᑕᐃᕕᑦ ᐊᕿᐊᕈᖅ ᐅᖃᖅᑐᖅ, ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓐᓄᓪᓗ. "ᓯᕗᓪᓕᖅ ᐅᒥᐊᕐᔪᐊᖅ ᑎᑭᑉᐸᑦ ᓯᕗᓪᓕᖅᐹᖑᓂᐊᖅᑐᖅ ᐊᒥᓱᓂᑦ 

ᐅᒥᐊᕐᔪᐊᖃᕐᓇᕐᒥᑦ ᐊᒻᒪ ᐅᒥᐊᕐᔪᐊᖃᕐᓇᖅᓯᑉᐸᑦ, ᖁᔭᓐᓇᒦᒃ ᓄᑖᒧᑦ ᐅᒥᐊᕐᔪᐊᓄᑦ ᑐᓚᑦᑕᕐᕕᓐᓄᑦ. 

ᖁᕕᐊᓱᒃᐳᒍᑦ ᐱᓕᕆᖃᑎᖃᓚᐅᕋᑦᑕ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑕᒪᑐᒪ ᒥᒃᓵᓄᑦ. 

ᓂᕆᐅᒋᔭᖃᖅᐳᒍᑦ ᓯᕗᓂᒃᓴᒥ ᐱᓕᕆᖃᑎᒌᖕᓂᐅᖃᑦᑕᓛᖅᑐᓂᒃ ᐃᑲᔪᖅᑐᖅᑕᐅᓂᕐᒥᒡᓗ 

ᒐᕙᒪᑐᖃᒃᑯᓐᓂᑦ ᐱᐅᓯᒋᐊᖅᑎᑦᑎᔪᒪᓂᕐᒧᑦ ᐃᒫᓂ ᓇᑉᐸᖅᑎᖅᑕᐅᓯᒪᔪᓂᒃ ᑕᒫᓂ ᐅᑭᐅᖅᑕᖅᑐᒥ 

ᐊᕕᒃᓯᒪᓂᑦᑎᓐᓂ."  

"ᒐᕙᒪᕗᑦ ᐊᖏᖅᓯᒪᓂᖃᖅᑐᖅ ᐱᐅᓯᕚᓪᓕᑎᑦᓯᓂᕐᒥᑦ ᐃᓅᓯᖏᓐᓂᑦ ᓄᓇᕗᒻᒥᐅᑦ 

ᐃᑲᔪᖅᑐᕐᓂᕐᒥᓪᓗ ᐱᕙᓪᓕᐊᔪᓕᕆᓂᕐᒥᑦ ᐅᑭᐅᖅᑕᖅᑐᒥᑦ," ᐅᖃᖅᑐᖅ ᒪᓕᒐᓕᐅᖅᑎ ᑖᒥᓂᒃ 

ᓚᑉᓛᖕᒃ, ᒥᓂᔅᑕ ᒐᕙᒪᓕᕆᔨᒃᑯᓐᓄᑦ, ᒪᑭᒪᔾᔪᑎᓄᑦ ᓄᓇᓕᓐᓄᓪᓗ. "ᑖᓐᓇ ᐊᖏᔪᖅ ᐱᓕᕆᐊᒃᓴᖅ 

ᐱᔾᔭᐃᖅᓯᑐᐃᓐᓇᔾᔮᙱᑦᑐᖅ ᐃᒪᕐᒥᐅᑕᑦ ᐊᐅᓚᓂᖏᓐᓂᒃ ᐊᒻᒪ ᐅᓯᔭᐅᔪᒃᓴᓂᒃ ᓄᓇᕗᒻᒧᑦ 

ᑭᓯᐊᓂᑦᑕᐅᖅ ᐱᕈᖅᐸᓪᓕᐊᑎᑦᑎᒃᑲᓐᓂᕐᓂᐊᖅᐳᑦ ᐊᓯᔾᔨᒐᒃᓴᐅᔪᒥᒃ ᒪᑭᒪᔾᔪᑎᒃᓴᓂᒃ 

ᐱᐅᓯᒋᐊᖅᑎᓪᓗᒋᑦ ᓄᓇᓖᑦ ᐊᑐᕈᓐᓇᕐᓂᖏᑦ ᐊᑐᖅᑕᐅᔭᕆᐊᖃᓪᓚᕆᒃᑐᓄᑦ ᐱᖁᑎᓄᑦ." 

ᐃᖃᓗᐃᑦ ᓄᓇᕗᒻᒥ ᑐᑦᑕᕐᕕᐅᕗᖅ ᐊᒻᒪ ᐊᕕᒃᑐᖅᓯᒪᔪᓂ ᑐᑦᑕᕐᕕᐅᓪᓗᓂ 

ᐃᓄᒋᐊᒃᓯᕙᓪᓕᐊᓪᓗᑎᒃ ᐊᒻᒪ ᑮᓇᐅᔭᓕᐅᕈᑕᐅᕙᓪᓕᐊᔪᑦ ᐅᓄᖅᓯᕙᓪᓕᐊᓪᓗᑎᒃ. 

ᓄᖅᑲᖓᔾᔪᑕᐅᓲᑦ ᓄᑕᐅᙱᑦᑐᒧᑦ ᐅᒥᐊᕐᔪᐊᕐᒧᑦ ᓯᒡᔭᒧᑦ ᐊᒃᑐᐃᔾᔪᑕᐅᓚᐅᖅᐳᑦ ᓄᓇᓕᖕᓂ 

ᐅᒥᐊᕐᔪᐊᒃᑰᖅᑐᒃᓴᑦ ᐊᐅᓚᓂᕆᔭᖏᓐᓄᑦ. 

ᓄᑖᖅ ᐃᖃᓗᖕᓂ ᐃᑎᔪᒥ ᑐᓚᒃᑕᕐᕕᒃ ᐅᒥᐊᕐᔪᐊᒃᑰᖅᑎᑦᑎᔨᖃᖅᑎᑦᑎᕗᖅ ᐊᒻᒪ ᓄᓇᓕᖕᓂ 

ᑲᒻᐸᓂᐅᔪᓂᒃ ᐊᑦᑕᕐᓇᙱᓐᓂᖅᓴᓂᒃ ᓂᐅᕋᐃᔪᓐᓇᖅᓯᓪᓗᑎᒃ ᓂᐅᕋᐃᕙᒃᖢᑎᒃ 

ᐊᐃᒃᖠᖅᐸᒃᖢᑎᒡᓗ ᐅᓯᔭᒃᓴᓂᒃ. ᑖᓐᓇ ᓄᑖᖅ ᑐᓚᒃᑕᕐᕕᒃ ᐱᕕᖃᕈᑕᐅᕗᖅ ᐅᒥᐊᕐᔪᐊᓂᒃ 

ᓂᐅᕋᐃᔪᓐᓇᕐᓗᑎᒃ ᑎᓂᙵᓕᕌᖓᒥᒃ, ᐋᖅᑭᑦᑎᐊᖅᓯᒪᓂᖅᓴᐅᓪᓗᓂ ᐅᒥᐊᕐᔪᐊᒃᑰᖅᑐᒃᓴᑦ 



 

 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ, www.gov.nu.ca.  

News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

ᑐᓴᒐᒃᓴᓕᕆᔩᑦ 2023-NR-25 

ᐃᖏᕐᕋᓂᕆᖃᑦᑕᖅᑕᖏᑦ ᓴᙱᒃᑎᒋᐊᕈᑕᐅᓪᓗᓂᓗ ᓄᓇᕗᒻᒥ ᐃᒪᒃᑯᑦ ᓄᒃᑕᖅᑎᑦᑎᕙᒃᑐᓄᑦ 

ᐱᓕᕆᔨᓄᑦ ᑐᓴᐅᒪᖃᑦᑕᐅᑎᖃᑎᒌᒍᑎᓂᒃ. 

2015-ᒥ, ᑲᓇᑕᒥ ᒐᕙᒪᒃᑯᑦ ᑐᓴᒐᒃᓴᖃᓚᐅᖅᓯᒪᔪᑦ $63.7 ᒥᓕᐊᓂᒃ ᑮᓇᐅᔭᖃᖅᑎᑦᑎᓂᖏᓐᓂᒃ 

ᐃᖃᓗᖕᓂ ᑐᓚᒃᑕᕐᕕᖕᒧᑦ ᐊᖅᑯᑎᖃᖅᖢᑎᒃ ᑲᓇᑕᒥ ᓄᑖᒥᒃ ᐱᕈᖅᐸᓪᓕᐊᔪᒥ ᑮᓇᐅᔭᖅᑖᕐᕕᒃᑯᑦ. 

ᑖᓐᓇ ᑲᓇᑕᒥ ᐃᑲᔫᓯᐊᖅ ᑭᒡᒐᖅᑐᐃᔪᖅ 75 ᐳᓴᓐᑎᖓᓂ ᑲᑎᓪᓗᒋᑦ $84.9 ᒥᓕᐊᓐ ᐊᑭᖏᓐᓄᑦ 

ᐱᓕᕆᐊᒃᓴᒧᑦ. ᓄᓇᕗᒻᒥ ᒐᕙᒪᒃᑯᑦ ᐊᑐᐃᓐᓇᐅᑎᑦᓯᓯᒪᔪᑦ ᐊᒥᐊᒃᑯᖓᓂᑦ $21.2 ᒥᓕᐊᓂᒃ.  

ᑖᓐᓇ ᐱᓕᕆᐊᖑᔪᖅ ᐃᓗᓕᖃᖅᐳᖅ ᐃᑎᔪᒥᒃ ᐅᒥᐊᕐᔪᐊᒃᑯᑦ ᐅᓯᑲᖅᑕᕈᓐᓇᖅᑐᒥᒃ ᐅᓯᔭᐅᔪᒃᓴᓂᒃ, 

ᐅᖅᓱᐊᓗᖕᓂᒃ, ᐊᒻᒪ ᑲᓇᑕᒥ ᓯᑯᓯᐅᖅᑎᑦ ᐅᒥᐊᕐᔪᐊᖏᓐᓂᒃ.  

ᐃᖃᓗᖕᓂ ᐃᑎᔪᒥ ᑐᓚᒃᑕᕐᕕᒃ ᑐᓚᒃᑕᕐᕕᖃᖅᐳᖅ ᑐᓚᒃᑕᕐᕕᒃ ᑐᓚᒡᕕᖃᖅᖢᓂ, 

ᐅᓯᓕᖅᓱᕐᕕᐅᓪᓗᓂ, ᓯᑲᐅᒃᑯᑦ ᓯᕕᖓᔪᖅ, ᐊᒻᒪ ᐅᖅᓱᐊᓗᒃᑯᕕᒃ. ᐱᐅᓯᕚᓪᓕᖅᓯᒪᒃᑲᓐᓂᓕᖅᑐᑦ 

ᐅᒥᐊᕋᓛᖑᓂᖅᓴᓄᑦ ᑐᓚᒃᑕᕐᕖᑦ ᐃᓚᐅᓪᓗᑎᒃ ᑐᓚᒃᑕᕐᕕᒃᑲᓐᓂᑦ, ᐳᒃᑕᓛᓲᑦ ᑐᓚᒃᑕᕐᕖᑦ, ᐊᒻᒪ 

ᑎᓂᙵᔪᓕᒫᑦ ᐅᒥᐊᓄᑦ ᓂᐅᕋᐃᕖᑦ. 

### 

 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

 

ᐅᐃᑦᓰᓐ ᑦᓵᓐ  

ᐊᐅᓚᑦᑎᔨ, ᑐᓴᒐᒃᓴᓕᕆᔨᒃᑯᓐᓄᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

867-975-7818 

wchan@gov.nu.ca 

ᔨᓕᐊᓐ ᕼᐋᓐᓴᓐ 

ᐊᐅᓚᑦᑎᔨᐅᑲᐃᓐᓇᖅᑐᖅ, ᑐᓴᐅᒪᔪᓕᕆᓂᕐᒧᑦ  

ᐊᐅᓚᔪᓐᓇᐅᑎᓕᕆᔩᑦ ᑲᓇᑕᒥ 

343-576-3729 

Gillian.Hanson@infc.gc.ca  

